
Nunatsinni saammaasseqatigiinneq anguniarlugu suliaqartoqarnissaa siunertaralugu Naalakkersuisut 

saammaasseqatigiinnermut aningaasaateqarfimmik pilersitseqqullugit peqquneqarnissaannik 

Inatsisartut aalajangiiffigisassaattut siunnersuut. 

(Inatsisartunut ilaasortaq Nivi Rosing, Inuit Ataqatigiit) 

(Siullermeerneqarnera) 

 

Qujanaq Inatsisartunut ilaasortaq Nivi Rosing siunnersuuternut. 

 

Saammaasseqatigiinneq pisariaqarpoq, inuiaqatigiittut ingerlaqqissagutta. Qanga pissutsinut 

ataniaannarnermut tunngassuteqanngilaq, unneqarissumilli takunnissinnaanermik, annernartunut 

aqqusaarsimasanut, taamaasilluta paasinninnerunissaq, mamisaaneq aammalu nunamut tamarmut 

pingaartitanut takunnissinnaaneq pilersissinnaaniassagatsigu. 

 

Demokraatinut pingaartuuvoq, nunami immikkoortortat tamarmik isigineqartutut, tusaaneqartutut 

ataqqineqartutullu misiginissaat. Nunaavugut assigiinngitsunik atugassarititaasunik, ileqqunik 

misilittakkanillu peqartut, tamakkuluuku pillugit uagutsinnut paasisinnaanerusariaqaartugut illoqarfiit, 

nunaqarfiit nunallu immikkoortortai akimorlugit. 

 

Siunnersuummi saammaasseqatigiinnermut aningaasaateqarfimmik pilersitsinissaq 

aningaasalerneqarnissaalu siunnersuutaavoq. Tamanna silatusaartumik ingerlariaqqinneruvoq. 

Aningaasaateqarfik taamaattoq suliniutit, ilisimatusarnerit periutsillu, mamisaanermut aammalu 

ataatsimoorussamik oqaluttuarisaanitta inuiaqatigiittalu annertunerusumik paasineqarnissaannik 

tapertaasinnaavoq. 

 

Maluginiarparput, Naalakkersuisut siunnersuut ilaleraat aammalu sakkussanik pisariaqartitsineq 

tikkuartoraat, inuiaqatigiit tamarmiusut mamisarnissaannut tapertaasinnaasut. Tamanna aallaaviuvoq 

pingaarutilik. 

 

Demokraatinut pingaartuuvoq, saammaasseqatigiinnermut aningaasaateqarfik takoqqusaarluni 

politikkinngussanngitsoq. Ersarissumik siunertaqassaaq, aningaasaliinerit aaqqissuunneqarneralu 

eqqarsarluarnermik aallaaveqassalluni, nunatsinni siammasissumik atuuttoq. 

 

Taamatut oqaaseqaateqarlutik Demokraatit siunnersuut akuereqqullugu aammalu Inatsisit pillugit 

ataatsimiititaliami suliareqqinneqartussatut innersuussutigaat. 

 


